
Р Е Ц Е Н З И Ј А

НА РАКОПИСОТ ЗА ПРАКТИКУМ  „БРЕМЕНОСТ, ПОРОДУВАЊЕ И 
ПУЕРПЕРИУМ” ОД ДОЦ. Д-Р ЗОРАНЧО ПЕТАНОВСКИ, ФАКУЛТЕТ ЗА 

МЕДИЦИНСКИ НАУКИ, УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како 
и Одлуката бр. 2002-207/17 од 206. редовна седница на Наставно-научниот совет на 
Факултетот за медицински науки, одржана на 11.9.2018 година, избрана е Рецензентска 
комисија во состав:
- проф. д-р Глигор Димитров, вонреден професор, Факултет за медицински науки, 

Универзитет „Гоце Делчев“ – Штип;
- проф. д-р Ѓорѓи Бабушку, редовен професор, Факултет за медицински науки, 

Универзитет „Гоце Делчев“ – Штип;
- проф. д-р Милка Здравковска, редовен професор, Факултет за медицински науки, 

Универзитет „Гоце Делчев“ - Штип 

за изготвување на извештај, рецензија на приложениот ракопис за практикум 
„БРЕМЕНОСТ, ПОРОДУВАЊЕ И ПУЕРПЕРИУМ” од авторот доц. д-р Зоранчо 
Петановски, наменет за студентите на прв циклус стручни студии за акушерки на 
Факултетот за медицински науки при Универзитет „Гоце Делчев” во Штип.

По прегледот на ракописот, Комисијата до Наставно-научниот совет на Факултетот 
за медицински науки го поднесува следниов 

И З В Е Ш Т А Ј
  
Општи податоци за ракописот: Ракописот „Бременост, породување и пуерпериум“ 

од авторот доц. д-р Зоранчо Петановски  е наменет за прв циклус стручни студии за 
акушерки, на Факултетот за медицински науки при Универзитет „Гоце Делчев“ во Штип, 
по предметот Бременост, породување и пуерпериум, втора година, четврти семестар, со 
број на ЕКТС кредити 6. Обемот и содржината на ракописот за практикум  ги  задоволува 
критериумите и е во согласност со наставната програма  на прв циклус стручни студии за 
акушерки. 

Податоци за обемот ракописот: Ракописот е напишан на 49 страници, А4 формат, 
со 8 табели, 2 графикони и 50 слики. Поделен е во 9 поглавја (анамнеза, хигиено-диететски 
режим во бременост, антенатална грижа, подготовка на родилката за раѓање, Леополдови 
зафати, кардиотокографија, почеток на нормално раѓање, пуерпериум и едукација за 
контрацепција).  Според обемот  и содржината на ракописот, задоволени се критериумите од 
Правилникот за единствени основи за остварување на издавачка дејност на Универзитетот 
„Гоце Делчев“ во Штип.

Податоци за постоење на сличен или ист наслов: Колку што им е познато на 
рецензентите, не е објавен сличен практикум на Универзитетот „Гоце Делчев“ во Штип.

Краток опис на содржината: Во поглавјето Анамнеза студените треба да 
практикуваат и состават анамнестички податоци кои се од важност за состојбата на 
пациентот, да пресметаат старост на бременоста, како и да ги нотираат ризик факторите 
во бременоста. Во хигиено-диететскиот режим студентите се запознаваат и практички се 
едуцираат за совети на трудницата, како и кои испитувања се прават во тек на бременоста 
и кога. Поглавјето Леополдови зафати и кардиотокографија е наменето за едукација и 
вежба за детекција на поставеноста на плодот и интрафеталната состојба на истиот. Со 
вежбата раѓање студентите во родилна сала се практикуваат за водење на раѓање и задачите 
на акушерката. Во вежбите пуерпериум и контрацепција студентите практикуваат и  околу 
следењето на родилката, доењето, како и мерките за контрацепција. 

ЗАКЛУЧОК

Ракописот за практикум „Бременост, породување и пуерпериум“ од доц. д-р Зоранчо 
Петановски е наменет за прв циклус студии, стручна студиска програма за акушерки, на 
Факултетот за медицински науки при Универзитет „Гоце Делчев“ во Штип, по предметот 
Бременост, породување и пуерпериум. Целосно ги опфаќа  содржините потребни за 
студентите на прв циклус студии од областа на студиска стручна програма за акушерки. 
Со издавање на овој практикум  студентите имаат можност да го изучуваат потребниот 
материјал на македонски јазик. 

Приложениот ракопис во целост ги задоволува критериумите за практикум, како 
и условите за издавање пропишани според Правилникот за единствените  основи за 
остварување на издавачка дејност на Универзитетот „Гоце Делчев“ во Штип.

Рецензентската комисија има особена чест и задоволство да му предложи на Наставно-
научниот совет на ФМН при УГД – Штип ракописот „Бременост, породување и 
пуерпериум“ од авторот доц. д-р Зоранчо Петановски  да биде издаден како практикум 
за студентите на прв циклус студии, по студиската стручна програма Акушерки на 
Факултетот за медицински науки при Универзитет „Гоце Делчев“ во Штип.   

РЕЦЕНЗЕНТСКА КОМИСИЈА
 
Д-р Глигор Димитров, вонреден професор, с.р.
Д-р Ѓорѓи Бабушку, редовен професор, с.р. 
Д-р Милка Здравковска, редовен професор, с.р. 


